
V E N D I M

PËR LIRIMIN NGA DETYRA TË DY ANËTARËVE TË KZAZ-SË  NR. 88 PËR ZGJEDHJET PËR ORGANET E QEVERISJES VENDORE TË DATËS 21 QERSHOR 2015
Komisioni Qendror i Zgjedhjeve në mbledhjen e datës  00.05.2015, me pjesëmarrjen e:

shqyrtoi çështjen me :
OBJEKT: 
Për lirimin nga detyra të dy anëtarëve të KZAZ-së nr. 88, qarku Vlorë, për zgjedhjet për organet e qeverisjes vendore, të datës 21 qershor 2015.
BAZA LIGJORE:     
Neni 23 pika 1 gërma a, i ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.
KQZ, pasi shqyrtoi dokumentacionin dhe propozimet e paraqitura,

V Ë R E N
Kryetarja e KZAZ-së nr. 88, qarku Vlorë, i ka adresuar KQZ-së kërkesën për zëvendësimin e dy anëtarëve të kësaj KZAZ-je, të cilët kanë paraqitur dorëheqjen bazuar në përcaktimet e nenit 32, pika 2, gërma a, të Kodit Zgjedhor, të ndryshuar. Kjo kërkesë është administruar pranë KQZ-së me nr. 4251 prot., datë 8.05.2015. 

Bashkëlidhur kërkesës, janë deklaratat e dorëheqjes së anëtarëve:

· znj. Fatmira Çakalli, e emëruar në bazë të propozimit të Partisë Demokratike, e cila paraqet dorëheqjen pasi bashkëshorti i saj është në listën shumemërore të kandidatëve për këshillin Bashkiak;

· z. Armand Hysi, i emëruar në bazë të propozimit të Partisë Socialiste, i cili është kandidat në listën shumemërore për Këshillin Bashkiak; 
Komisioni Qendror i Zgjedhjeve, pas shqyrtimit të kërkesës, dokumentacionit dhe shkaqeve për të cilat dy anëtarët e KZAZ-së nr. 88, kanë  paraqitur dorëheqjen, i gjen ato në përputhje me përcaktimet e nenit 32, pika 2, gërma a, dhe nenit 63, pika 4, germa “ë”. Në këto kushte, KQZ kryesisht, bazuar në nenin 32, pika 3, duhet të lirojë nga detyra anëtarët e KZAZ nr. 88 të cilët kanë paraqitur dorëheqjen nga detyra për shkaqe të parashikuara në Kodin Zgjedhor, si dhe t’i kërkojë partive politike përkatëse paraqitjen e propozimeve për plotësim të vakancave të krijuara, brenda afatit të përcaktuar në nenin 29, pika 7, të Kodit Zgjedhor, të ndryshuar.
 PËR KËTO ARSYE
Bazuar në nenin 23, pika 1, germa “a”, nenin 29, pika 1, nenin 32, pika 3 dhe pika 2, germa “a”, nenin 63, pika 4 germa “ë”, të ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, vendimin e KQZ-së Nr. 4, datë 21.01.2015 “Për caktimin e partive politike që kanë të drejtë të paraqesin propozime për anëtarë të KZAZ-ve, në zgjedhjet për organet e qeverisjes vendore të datës 21.06.2015”,  Komisioni Qendror i Zgjedhjeve,
V E N D 0 S I:
1. Të lirojë nga detyra anëtarët e KZAZ-së nr. 88, Qarku Vlorë, z. Armand Hysi dhe znj. Fatmira Çakalli.
2. T’i kërkojë Partisë Socialiste të Shqipërisë dhe Partisë Demokratike të Shqipërisë paraqitjen e propozimeve për plotësim të vakancave të krijuara në KZAZ nr. 88, qarku Vlorë,  brenda datës 13.03.2015
Ky vendim hyn nё fuqi menjёherё.

                                         Nr. 300 i Vendimit        Data  11.05.2015 e Vendimit                 Ora 12:00

     
Për lirimin e dy anëtarëve  të KZAZ-së nr. 27 për zgjedhjet për organet e qeverisjes vendore, të
datës 21 qershor 2015.

